
1. Ons almal sien dinge anders tydens Kersfees.

2. Wat sien jy as jy kyk na die verhaal  

van Jesus wat as baba gebore word?

Matteus 2:9-11 (NLV) 9Nadat hulle die koning aangehoor het, het 

die sterrekundiges vertrek. En, werklikwaar, die ster wat hulle in 

die ooste sien verskyn het, is weer daar en dit beweeg voor hulle 

uit totdat dit bokant die plek gaan staan waar die Kindjie was. 
10Met dié dat hulle die ster sien, het ’n wonderlike blydskap oor 

hulle gekom. 11Toe hulle in die huis ingaan, sien hulle die Kindjie 

by Maria, sy ma, en hulle val voor Hom neer en aanbid Hom. Toe 

maak hulle hulle kissies met kosbaarhede oop en gee aan Hom 

geskenke van goud en wierook en mirre.

Lukas 2:8-12 (NLV) 8Daardie nag was daar skaapwagters wat in 

die veld buite die dorpie hulle skape opgepas het. 9Skielik het ’n 

engel van die Here aan hulle verskyn en die glans van die Here 

het om hulle geskyn. Hulle het vreeslik bang geword, 10maar 

die engel het hulle gerusgestel: ”Moenie bang wees nie!” het hy 

gesê. ”Ek bring vir julle goeie nuus wat groot blydskap vir almal 

inhou! 11Die Verlosser – ja, die Messias, die Here – is vannag in 

Betlehem, die tuisdorp van Dawid, gebore! 12En dit is hoe julle 

Hom sal herken: Julle sal ’n Kindjie vind wat in ’n krip lê en in 

doeke toegedraai is!”

Lukas 2:15-20 (NLV) 15Toe die engele teruggegaan het na 

die hemel, sê die skaapwagters vir mekaar: ”Kom ons gaan 

Betlehem toe om te sien watter wonderlike ding gebeur het, soos 

die Here dit aan ons bekendgemaak het.” 16Hulle het toe na die 

dorp toe gehardloop en vir Maria en Josef gekry, en die Kindjie 

wat in die krip lê. 17Toe het die skaapwagters vir almal gaan 

vertel wat gebeur het, en wat die engel vir hulle oor die Kindjie 

gesê het. 18Almal wat die skaapwagters se verhaal gehoor het, 

was verbaas, 19maar Maria het stilweg hierdie dinge in haar hart 

bewaar en dikwels daaroor nagedink. 20Die skaapwagters het 

teruggegaan na die veld en hulle kuddes terwyl hulle God loof 

en prys oor wat die engele vir hulle vertel het, en omdat hulle die 

Kind gesien het, net soos die engel gesê het.

3. Wat maak dat ons Jesus nie sien vir wie Hy is nie?

a) Die prentjie voldoen nie aan ons verwagtinge nie.

Filippense 2:6-7 (DB) 6Jesus staan in status op gelyke voet 

met God. Hy was egter nie so vol van Homself dat Hy tot elke 

prys aan dié status wou vasklou nie. 7Toe die tyd ryp was, het 

Hy die status en eer wat Hy gehad het eenkant toe geskuif. Hy 

het ’n mens tussen mense geword. Asof dit nie genoeg was nie, 

het Hy sommer ’n gewone mens geword wat op die oog af nie 

uitsonderlik gelyk het nie, ja, iemand van wie baie ander mense 

niks gedink het nie.

“Infinite, and an infant. Eternal, and yet born of a woman. 
Almighty, and yet hanging on a woman’s breast. Supporting 

a universe, and yet needing to be carried in a mother’s arms. 

King of angels, and yet the reputed son of Joseph.” - Charles 

Spurgeon

b) Ons sien nie die groter prentjie raak nie.

Filippense 2:8-10 (DB) 8As mens onder mense het Hy die pad 

van vernedering nog verder geloop. Dit sou Hom uiteindelik by 

die dood aan die kruis uitbring. Wat ’n vernedering! God het 

dit egter van Hom gevra en Hy het die pad van vernedering 

gehoorsaam enduit geloop. 9Maar God het Hom uit die diepte 

van vernedering gehaal en Hom die hoogste eer gegee wat God 

iemand kan gee. Nou is niks en niemand belangriker as Hy nie 

en niks en niemand kan ook belangriker as Hy wees nie. God self 

het so besluit. 10Net mooi almal sal voor die grote Christus moet 

buig, maak nie saak wie hulle is of waar hulle vandaan kom nie. 

Selfs dié wat lankal dood is, sal voor Jesus moet buig.

c) Dit forseer ons om daarop te reageer en ’n besluit te 

neem.

Matteus 2:1-3 (NLV) 1Jesus is in die dorp Betlehem in Judea 

gebore tydens die regeringstyd van koning Herodes die Grote. 

Omstreeks daardie tyd het daar sterrekundiges uit die ooste 

in Jerusalem opgedaag. Hulle doen toe navraag: 2”Waar is die 

pasgebore Koning van die Jode? Ons het sy ster sien verskyn en 

gekom om Hom te aanbid.” 3Toe koning Herodes hiervan hoor, 

het dit hom hewig ontstel; so ook die hele Jerusalem.

4. Hoekom moes Jesus as ’n baba aarde toe gekom het?

Hebreërs 2:10-15 (AFR83) 10God, ter wille van wie alles bestaan 

en deur wie alles ontstaan het, wou baie deel laat kry aan sy 

heerlikheid. En daarom was dit reg dat Hy hulle Leidsman tot 

die verlossing deur lyding heen tot volmaaktheid sou bring. 11Hy 

wat heilig maak, sowel as die mense wat geheilig word, is almal 

uit een Vader. Om hierdie rede is Jesus nie skaam om hulle sy 

broers te noem nie. 12Hy sê tog: ”Ek sal u Naam aan my broers 

bekend maak, in die samekoms van die gemeente sal Ek u lof 

besing.” 13Ook sê Hy: ”Ek sal altyd op Hom vertrou.” En verder: 

”Hier is Ek met die kinders wat God My gegee het.” 14Aangesien 

hierdie kinders mense van vlees en bloed is, het Hy ook net soos 

hulle mens geword. Dit het Hy gedoen om deur sy dood dié een 

wat mag het oor die dood, dit is die duiwel, te vernietig 15en om 

hulle wat uit vrees vir die dood hulle hele lewe lank in slawerny 

was, te bevry.

